
Lara e Bacator Geel
Authors: Catherine Holtzhausen, Martha Evans, Nadene Kriel
Illustrator: Catherine Holtzhausen
Translator: Gilia Croes



Lara e bacator ta un bestia masha special.

E no ta mescos cu su
otro amigonan. 
E tin su halanan 
color geel briyante.

           Tur hende ta stima su halanan color geel.

Tur mainta Bibi Barbulet ta bis'e bon dia. 
Anto Coco Tiracochi semper ta zwaai.

Asta Ana e haraña ta contento pa wak e.

Na scol e ta hunga
cu hopi amigo.

Pero Lara kier ta
mescos cu e otro
bacatornan.

"Mi ta desea di tin 
mi halanan color cora
manera Mami", 
el a yora.

8/20



Pues un dia,
pa alegra Lara su dia,
Lara su mama a pinta
Lara su halanan cu
verf color cora
briyante briyante.

E siguiente mainta na caminda pa scol,
niun hende no a cuminda Lara, manera ta di custumber.

Anto ora el a yega scol, niun di su amigonan a bis'e bon dia.

11/20



Lara a sinta su so.
Niun hende no a ripara

su halanan nobo
color cora.

Te ora Juffrouw Mia a
wak e y a bis'e: 
"Bo a pinta bo halanan
geel!"

Lara su compañeronan di klas tabata asombra.
"Bo halanan geel ta special!"
"Asina bunita!
"Asina unico!"

"Lara", 
Juffrouw Mia a bisa,
"bo halanan color geel
ta locual ta haci abo,
abo. 
Mescos Sambo su
ronchi y Sally su
pianan."

Na cas, Lara a tuma su
tempo den baño y a
frega frega frega 
te ora su halanan color
geel bunita
a briya atrobe.

"Mi nunca mas lo pinta mi halanan atrobe!"
Lara a pensa. 

"Menos porta un of dos biaha..."

"Djis pa purba e color
biña... of un dibuho
bunita."

"Pero no pa semper!
Solamente 
pa pasa pret!"

This is a Level 1 book for children who are eager to begin reading.

(Papiamento (Aruba))
Lara e Bacator Geel

Un bacator geel den un mundo rondona pa cora, Lara djis kier ta
mescos cu su amigonan.

